
NUACHÓIRIÚ AGUS SIMPLIÚ AN CHOMHBHEARTAIS TALMHAÍOCHTA  
SPRIOCDHÍRITHE, SOLÚBTHA, ÉIFEACHTACH

Tá an Comhbheartas Talmhaíochta (CBT) ar cheann de na beartais is sine agus is tábhachtaí dá bhfuil ag an Aontas Eorpach. Ó bunaíodh 
CBT sna 1960idí, bhíothas in ann a chinntiú go raibh san Eoraip an caighdeán is airde bia ar domhan ó thaobh slándála, sábháilteachta 
agus cáilíochta, agus, le linn na tréimhse sin, tá neart foráis tagtha air á chur in oiriúint do riachtanais mhuintir na hEorpa agus do dhúshláin 
nua dhomhanda de réir mar a d’athraigh na nithe sin. Siúd is go bhfuil sé fós ina bheartas atá ceaptha tacú le feirmeoirí na hEorpa agus 
féachaint chuig slándáil bia na hEorpa, tá i bhfad níos mó ná sin i gceist le CBT an lae inniu. Tá gá ag an Eoraip le hearnáil talmhaíochta atá 
athléimneach inbhuanaithe iomaíoch chun a chinntiú go bhfuil an bia a tháirgtear do na saoránaigh ar ardcháilíocht, slán agus inacmhainne, 
agus tá gá aici, freisin, le ceantair thuaithe a bhfuil bonn láidir socheacnamaíoch fúthu. Cuidíonn CBT na nithe sin a bhaint amach. Tá naoi 
gcinn de chuspóirí soiléire ag CBT nua, cuspóirí a léiríonn na colúin eacnamaíocha, chomhshaoil agus shóisialta de, agus le cuidiú na gcuspóirí 
sin leanfar de bheith ag déanamh deimhin de go bhfuil teacht ar bhia ardcháilíochta agus ar thacaíocht thréan don saghas ar leith 
feirmeoireachta a dhéantar san Eoraip. Tá fócas níos géire ann, freisin, ar an gcomhshaol agus ar an aeráid, agus is chuige sin an tacaíocht 
a thugtar chun leanúint den aistriú chuig cleachtais feirmeoireachta níos inbhuanaithe agus ceantair thuaithe níos beoga a fhorbairt.

BUISÉAD TRÉAN 
DO CBT TRÉAN

Tá an Coimisiún Eorpach ag moladh buiséad iomlán €365 bhilliún a bheith ag CBT don tréimhse 2021-2027. Tá uaillmhian sa mholadh sin 
agus fágfaidh sé gur do CBT a bheadh beagán faoi bhun an tríú cuid de bhuiséad iomlán an Aontais curtha in áirithe. Is léiriú é sin ar an tábhacht 
atá ag baint i gcónaí le CBT. Roinnfear an buiséad idir an dá cholún sheanbhunaithe atá ag CBT: tacaíocht dhíreach d’fheirmeoirí/bearta margaidh 
agus forbairt tuaithe.

D’fhonn caoi a thabhairt do na Ballstáit ar CBT a dhéanamh níos oiriúnaí do thosaíochtaí a n-earnála talmhaíochta, féadfaidh siad 
oiread le 15% dá leithdháiltí a aistriú ó íocaíochtaí díreacha go forbairt tuaithe agus a mhalairt. Féadfaidh siad, freisin, 15% breise a 
aistriú ó cholún 1 go colún 2 chun bearta comhshaoil agus aeráide a dhéanamh, gan cómhaoiniú a bheith ag teastáil.

Beidh €10 mbilliún breise le fáil ó Fhís Eorpach, is é sin clár taighde an Aontais, chun tacú le taighde agus nuálaíocht shonrach i 
réimse an bhia, na talmhaíochta, na forbartha tuaithe agus an bhithgheilleagair.

“�Le togra an lae inniu, táthar ag comhlíonadh na ngealltanas a thug an Coimisiún sa teachtaireacht 
Todhchaí an Bhia agus na Feirmeoireachta, mar atá: an Comhbheartas Talmhaíochta a nuachóiriú 
agus a shimpliú; prionsabal na coimhdeachta a chur i bhfeidhm mar is ceart i leith na mBallstát 
chun gur fearr a chuirfear san áireamh cúinsí gach ceann díobh; earnáil talmhaíochta na 
hEorpa a dhéanamh níos athléimní; agus gnéithe comhshaoil agus aeráide an Chomhbheartais 
Talmhaíochta a dhéanamh níos uaillmhianaí, a ról sa chomhrac in aghaidh an athraithe aeráide 
san áireamh.” 

Phil Hogan, an Coimisinéir Eorpach um Thalmhaíocht agus Forbairt Tuaithe

BUISÉAD AE:
AN COMHBHEARTAS TALMHAÍOCHTA 
TAR ÉIS 2020
#EUBudget #FutureofCAP



Tá simpliú agus nuachóiriú nach beag déanta ar CBT ó thaobh na dóighe a bhfeidhmíonn sé, agus rachaidh sin go mór chun sochair d’fheirmeoirí 
agus don tsochaí trí chéile. Tá athrú béime ann, athrú ó rialacha agus comhlíonadh rialacha go torthaí agus feidhmíocht. An cur chuige a bhí ann 
go dtí seo, is é sin aon chóras amháin do chách, cuirfear ina ionad córas níos solúbtha, ina mbeidh sé de chead ag na Ballstáit iad féin cinneadh 
ar an dóigh is fearr le cuspóirí coiteanna a bhaint amach, agus san am céanna, riar ar riachtanais shonracha a bhfeirmeoirí agus a bpobal 
tuaithe. Le CBT nua spreagfar daoine le níos mó úsáide a bhaint as nuatheicneolaíochtaí agus as nuálaíochtaí, agus tabharfar tacaíocht chun sin a 
dhéanamh. Tá níos mó uaillmhéine in CBT nua, go háirithe i dtaobh an chomhshaoil agus na haeráide, agus chun a chinntiú go gcomhlíonfaidh 
feirmeoirí agus na Ballstáit na hoibleagáidí atá orthu ina dtaobh sin, beidh córas srianta agus ceartúchán i bhfeidhm.

MODH NUA OIBRE

MÉADÚ 

CEANTAIR 
THUAITHE 
BHEOGA

CÁILÍOCHTA BIA 

& SLÁINTE

CAOMHNÚ
TÍRDHREACH & NA 
BITHÉAGSÚLACHTA

TACAÍOCHT DON 
ATHNUACHAN Ó 

GHLÚIN GO GLÚIN

9 GCUSPÓIR CBT 

COSAINT 
AN CHAOMHSHAOIL

IONCAM COTHROM 
A CHINNTIÚ 

ATHCHOTHROMÚ  
CUMHACHTA SA 
SLABHRA BIA

AE a leagann síos na 
bunrialacha agus 

an tacar beart

Ullmhóidh gach Ballstát Plean 
Straitéiseach faoi CBT ina luafar na 
bearta atá roghnaithe aige agus na 
torthaí atá le baint amach; caithfidh 
an plean sin a bheith ceadaithe 
ag an gCoimisiún agus déanfar 
monatóireacht rialta air

I ngach céim 
den phróiseas 
beidh ról ag 
an Aontas ó 
thaobh rialacha a 
shocrú, pleananna 
a mheas, 
monatóireacht 
a dhéanamh ar 
an dul chun cinn 
agus cur i gcrích a 
chinntiú

Is féidir leis na Ballstáit iad 
féin na bearta a roghnú is mó 
a chinnteoidh go mbainfear 
amach torthaí ar dhóigh atá 
éifeachtach, spriocdhírithe agus 
oiriúnach dá gcás féin

Tacaíocht dhíreach 
d’fheirmeoirí chun 
cobhsaíocht agus 

intuarthacht a chinntiú

Tuilleadh dreasachtaí 
d’fheirmeoirí níos mó a 

dhéanamh ná an méid is lú is 
gá agus pionóis níos déine a 

ghearradh as gan go leor dul 
chun cinn a dhéanamh

Cuidiú le feirmeoirí a bhuí 
le réitigh shaincheaptha 

atá dírithe ar thorthaí 
seachas ar phróisis

Úsáidfear táscairí toraidh a 
bheidh leagtha síos roimh ré 
chun an dul chun cinn atá déanta 
ag gach Ballstát a mheas maidir 
lena spriocanna straitéiseacha a 
shroicheadh

Córas nua chun 
monatóireachta agus stiúrtha 
beartas, agus an fhéidearthacht 
cúiteamh a thabhairt/pionóis 
a ghearradh 

  �Leagfar síos aon tacar amháin cuspóirí ar leibhéal an Aontais 
do CBT ina iomláine, ina leagfar amach an méid atá CBT 
ceaptha a bhaint amach do na feirmeoirí, do na saoránaigh, 
don aeráid, etc.

  �Comhaontófar, ar leibhéal an Aontais, tacar mór beart, lena 
gcinnteofar cad is féidir leis na Ballstáit a dhéanamh leis an 
airgead atá leithdháilte dóibh; ansin féadfaidh gach Ballstát 
na bearta is mó, dar leo, a fheileann dá riachtanais féin a 
roghnú agus a chur in oiriúint dóibh féin.

  �Comhaontófar, freisin, ar leibhéal an Aontais tacar coiteann 
de tháscairí toraidh d’fhonn cothroime a chinntiú sa 
mheasúnú ar éifeachtacht na mbeart a rinneadh.

  �Déanfaidh gach Ballstát anailís mhionsonrach ar a riachtanais féin agus ansin 
ullmhóidh sé Plean Straitéiseach faoi CBT ina ndéanfar an méid seo: na nithe 
a leagan amach a bhfuil sé beartaithe aige an maoiniú ó dhá cholún CBT a 
dhíriú orthu, chun riar ar na riachtanais sin, i gcomhréir le cuspóirí ginearálta an 
Aontais; na huirlisí a úsáidfidh sé chuige sin a shonrú; a spriocanna sonracha 
féin a leagan síos.

  �Caithfidh gach Plean Straitéiseach faoi CBT a bheith réamhcheadaithe 
ag an gCoimisiún Eorpach chun a chinntiú go bhfuil sé i gcomhréir le cuspóirí 
uile-AE, go gcaomhnaíonn sé an ghné choiteann de CBT, nach dtiocfadh 
saobhadh ar an margadh aonair de agus nach gcuirfear ró-ualach ar thairbhithe 
ná ar na húdaráis dá dheasca.

  �Gach bliain cuirfidh na Ballstáit tuarascáil feidhmíochta faoi bhráid an 
Choimisiúin chun a léiriú cén dul chun cinn atá déanta i leith na spriocanna 
a leagadh síos. Is le táscairí toraidh sonracha a léireofar sin.  Scrúdóidh an 
Coimisiún na tuarascálacha sin agus breithneoidh sé cé na bearta is cuí a 
dhéanamh, cuir i gcás dóigheanna a mholadh leis an bhfeidhmíocht a fheabhsú.



SOCRÚ CÓIR A BHUÍ LE SPRIOCDHÍRIÚ 
NÍOS FEARR

Beidh béim mhór in CBT nua ar thacaíocht a thabhairt d’fheirmeacha teaghlaigh beaga agus meánmhéide óir is iad 
croí na feirmeoireachta san Aontas iad, agus ar dhaoine óga a spreagadh le dul le feirmeoireacht.

  �Tabharfar cúiteamh d’fheirmeoirí 
as bearta a dhéanamh sa bhreis 
ar na ceanglais éigeantacha a 
bhaineann leis na gealltanais 
agra-chomhshaoil agus/nó aeráide 
a tugadh

  �Ullmhóidh gach Ballstát éiciscéimeanna a 
mbeidh sé d’aidhm acu tacú le feirmeoirí 
nósanna feirmeoireachta, sa bhreis ar na cinn atá 
éigeantach, a chleachtadh a dhéanann maitheas 
don chomhshaol, nó a spreagfaidh feirmeoirí 
chun tosú ar chleachtais den saghas sin

Oibleagáidí nua:
- saghsanna ithreach atá ar mhórán carbóin a 

chaomhnú trí bhíthin bogaigh agus portaigh a chosaint

- �uirlis éigeantach um bainistiú cothaitheach, d’fhonn 
cáilíocht an uisce a fheabhsú agus leibhéil amóinia 
agus ocsaíde nítriúla a laghdú

- �uainiú barr seachas éagsúlú barr

  �Beidh gach íocaíocht dhíreach coinníollach 
ar cheanglais neartaithe chomhshaoil agus 
aeráide a chomhlíonadh. I gcomhréir leis 
na cuspóirí uaillmhianacha comhshaoil 
agus aeráide atá ag an Aontas, atreiseofar 
na ceanglais éigeantacha atá le 
comhlíonadh ag feirmeoirí.ÉI

BREIS UAILLMHÉINE A CHINNTIÚ I LEITH AN 
CHOMHSHAOIL AGUS AN ATHRAITHE AERÁIDE

Tá ról tábhachtach cheana ag feirmeoirí sa chomhrac in aghaidh an athraithe aeráide, i gcosaint an chomhshaoil, an 
tírdhreacha, agus na bithéagsúlachta. I gcomhréir leis an ngealltanas atá tugtha againn a bheith níos uaillmhianaí i ngnóthaí 
comhshaoil agus athraithe aeráide, is airde ná riamh an caighdeán atá le baint amach faoi CBT nua. Sa bhreis ar na ceanglais 
éigeantacha uaillmhianacha is gá a chomhlíonadh, féadfaidh feirmeoirí bearta breise a dhéanamh agus tacaíocht bhreise a 
fháil trí na scéimeanna deonacha éagsúla atá ann.

  �Ar an athrú aeráide agus ar bhearta comhshaoil a chaithfear 
30% ar a laghad de mhaoiniú cholún 2 

  �Tá 40% de bhuiséad CBT ceaptha a bheith dírithe ar an gcomhrac in 
aghaidh an athraithe aeráide

  �Monatóireacht bhliantúil ar an dul chun cinn atá déanta
  �Cuir ar fionraí íocaíochtaí i gcás an leibhéal feidhmíochta a bheith 
go mór faoi bhun an chirt

  �Cúltaca airgeadais feidhmíochta suas le 5% den leithdháileadh 
le haghaidh forbairt tuaithe mar chúiteamh do na Ballstáit sin 
a shroicheann a gcuid spriocanna aeráide, comhshaoil agus 
bithéagsúlachta

  �Caithfidh na Ballstáit cuid de na híocaíochtaí díreacha d’fheirmeoirí a 
chur in áirithe d’fheirmeoirí atá páirteach in éiciscéimeanna sonracha

  �Sineirgíochtaí níos fearr le beartais agus cláir eile de chuid an Aontais a 
bhaineann le comhrac an athraithe aeráide agus leis an gcomhshaol, e.g. 
an clár LIFE

  �Coinníollacha níos fearr maidir le haistriú eolais, infheistíochtaí atá 
neamhdhíobhálach don chomhshaol, nuálaíocht agus comhar

  �Tá an Coimisiún ag moladh laghdú a dhéanamh ar íocaíochtaí os cionn €60,000 agus 
uasteorannú oibleagáideach a dhéanamh ar íocaíochtaí os cionn €100,000 in aghaidh na 
feirme.  Cuirfear san áireamh go hiomlán na costais saothair. Tá sin amhlaidh chun dáileadh 
níos cothroime íocaíochtaí a chinntiú.

  �Beidh ar na Ballstáit a chinntiú go dtabharfar níos mó tacaíochta in aghaidh an heicteáir 
d’fheirmeacha beaga agus meánmhéide 

  �Déanfar 2% ar a laghad den leithdháileadh atá ag gach Ballstát d’íocaíochtaí tacaíochta 
dírí a chur i leataobh chun cuidiú le feirmeoirí óga, cuidiú ar nós liúntas suiteála níos mó, dar 
luach suas le €100,000.

  �Caithfidh gach Ballstát a chinntiú nach dtabharfar tacaíocht ioncaim ach d’fhíorfheirmeoirí

  �Leanfar de bheith ag tabhairt tacaíochta breise d’earnálacha táirgí áirithe ina bhfuil 
deacrachtaí le réiteach, chun iad a neartú ó thaobh iomaíochta, inbhuanaitheachta nó 
cáilíochta (‘tacaíocht ioncaim chúpláilte’). Caithfidh tábhacht eacnamaíoch, shóisialta nó 
chomhshaoil a bheith ag an earnáil..

CAP



AN TALMHAÍOCHT I GCROÍLÁR 
SHOCHAÍ NA HEORPA

Is soláthróirí d’earraí poiblí ríthábhachtacha iad feirmeoirí agus is iad croí phobail tuaithe na hEorpa iad.
Leanfaidh CBT nua de bheith ag tacú le cothú pobal tuaithe beoga agus de bheith ag cuidiú le feirmeoirí 
mianta an phobail a shásamh i dtéarmaí cáilíocht bia, sábháilteacht bia agus sláinte.

NÍOS MÓ ÚSÁIDE A BHAINT AS EOLAS 
AGUS AS AN NUÁLAÍOCHT

Ní féidir earnáil talmhaíochta chliste athléimneach inbhuanaithe a bheith ann d’éagmais eolais agus nuálaíochta. A bhuí le CBT nua spreagfar 
tuilleadh infheistíochta sa taighde agus sa nuálaíocht agus féadfaidh feirmeoirí agus pobail tuaithe sochar a bhaint as sin. Déanfar  
€10 mbilliún de bhuiséad an chláir ‘Fís Eorpach’ a chur in áirithe do thaighde agus nuálaíocht i réimse an bhia, na talmhaíochta, na forbartha 
tuaithe agus an bhithgheilleagair. Leanfaidh EIP-AGRI (an Chomhpháirtíocht Nuálaíochta Eorpach i réimse na talmhaíochta) de bheith ag tiomsú 
maoiniúcháin ó Fhís Eorpach agus ó chistí forbartha tuaithe chun an earnáil talmhaíochta agus an earnáil foraoiseachta a dhéanamh níos 
iomaíche.

  �Na Ballstáit a spreagadh le holltiomsú sonraí agus teicneolaíochtaí nua 
a úsáid chun rialú agus monatóireacht a dhéanamh (e.g. a fhíorú gur 
comhlíonadh na ceanglais maidir le huainiú barr, méideanna feirmeacha 
a dheimhniú le haghaidh éilimh ar íocaíochtaí díreacha)

  �Ardán uile-AE maidir le bainistiú riosca a cheapadh, chun cuidiú le 
feirmeoirí a gcúrsaí gnó a bhainistiú ar dhóigh níos éifeachtaí

  �I bPlean Straitéiseach faoi CBT gach Ballstáit beidh roinn faoi na 
dóigheanna le malartú eolais agus nuálaíochta a chothú (e.g. 
seirbhísí comhairleacha, oiliúint, taighde, líonraí tuaithe, tionscadail 
phíolótacha, grúpaí oibríochtúla EIP-AGRI) agus faoi na dóigheanna 
le sin a mhaoiniú

  �Digitiú shaol na tuaithe a chothú ar fheirmeacha (e.g. trí úsáid 
beacht-teicnící feirmeoireachta a spreagadh) agus sa phobal trí 
chéile (e.g. trí fheabhas a chur ar nascacht leathanbhanda ‘an mhíle 
dheireanaigh’)

  �Tuilleadh beart chun daoine a mhealladh le dul le gairm na feirmeoireachta; tacaíocht ón Aontas do 
scéimeanna áitiúla ar nós feirmeoirí seanchleachta a bheith ina meantóirí ag feirmeoirí núíosacha, feabhas a 
chur ar an aistriú eolais ó ghlúin go glúin, agus pleananna comharbachta a ullmhú

  �Na Ballstáit a spreagadh le níos mó a dhéanamh ar an leibhéal náisiúnta, e.g. na rialacha cánach agus 
oidhreachta a dhéanamh níos solúbtha, éascaíocht a dhéanamh d’fheirmeoirí óga talamh a fháil

  �Tuilleadh solúbthachta do na Ballstáit bearta forbartha tuaithe chomh héifeachtach agus is féidir a cheapadh 
chun fás agus cruthú post a chothú, tacaíocht do ‘shráidbhailte cliste’ san áireamh

  �Ceanglais níos déine ar fheirmeoirí mianta na sochaí a shásamh maidir le bia agus sláinte, e.g. an tacaíocht 
a thugtar a bheith ag brath níos mó ar chomhlíonadh na rialacha maidir le cosaint chaighdeán an uisce, 
úsáid lotnaidicídí a laghdú, úsáid níos lú frithbheathach a spreagadh trí chláir bainistíochta beostoic níos 
éifeachtaí lena bhfeabhsaítear sláinte agus leas ainmhithe

  �Tuilleadh infheistíochta a chothú sa bhithgheilleagar, geilleagar a bhfuil forás ag teacht air agus a bhfuil 
ollphoitéinseal eacnamaíoch agus fostaíochta ann

  �Cuideoidh an beartas forbartha tuaithe le héagsúlú gheilleagar na tuaithe agus le cur i gcrích Dhearbhú 
Chorcaí 2.0 “Saol níos fearr i gceantair thuaithe”

